
Uunga siunnersuut: Filmiliortarneq pillugu Inatsisartut inatsisaat

Meeqganut, Inuusuttunut, llinniartitaanermut, Kultureqarnermut, Timersornermut
Ilageegarnermullu Naalakkersuisumit saggqummiunneqartoq

pillugu

Kultureqgarnermut, llinniartitaanermut, llisimatusarnermut llageeqarnermullu
Ataatsimiititaliap

siunnersuutip aappassaaneernegarneranut

ISUMALIUTISSIISSUTAA

Ataatsimiititaliap suliarinninnermini ilaasortarai:

Inatsisartunut ilaasortaq Najaaraq Mgller, Siumut, siulittaasoq
Inatsisartunut ilaasortaqg Mette Arge-Hammeken, Naleraq, siulittaasup tullia
Inatsisartunut ilaasortaq Dines Mikaelsen, Siumut

Inatsisartunut ilaasortaq Peter Olsen, Inuit Atagatigiit

Inatsisartunut ilaasortaq Edvard Nielsen Aronsen, Inuit Atagatigiit

UKA2024-mi ullog 25. september siullermeerinninnerup kingorna ataatsimiititaliap
siunnersuut misissorpaa.

Siunnersuutip imarisaa siunertaalu

Kalaallit Nunaanni filmiliortarneq pillugu inatsisitigut sinaakkutissanik pilersitsisogarnissaa
siunnersuummi matumani Naalakkersuisunit kissaatiginegarpog, tassuuna filmiliortariaaseq
inuussutissarsiornikkut piorsarsimassutsikkullu tapersersorneqgassalluni. Taamaaliornikkut
kalaallit ~ filmiliaat Kalaallit Nunaanni nunanilu allani  siammarterneqalerlutillu
siuarsarneqalissapput.

Siunnersuutip ilusilersornegarnera Naalakkersuisut filmiliortarneq pillugu suleqgatigiissitaasa
suliaat nassuiaasiag ” Inassuteqaatit ganoq aaqgissuussinikkut Kalaallit

Nuaanni filmiliortarnerup nukittorsaaviginegarnissaa pillugu” naapertorlugu suliarinegarpoq,
taanna immikkoortut UPA2022/75, UKA2023/46 kiisalu UPA2024/56
piviusunngortinnegarnerinut atatillugu pilersinnegarnikuulluni. Taamaalilluni  Kalaallit
Nunaanni Filminstituttip pilersinnegarnissaa siunnersuummi ilaavog, tassani ilaatigut

filmkommission pilersinneqgassalluni kiisalu nunatsinni filmiliornissamut tapiissuteqgarnerit,
ginnuteqaatit allallu pillugit allaffissornerit ingerlatsinermi suliarineqartassallutik, kisiannili
aamma instituttip ataani filmiliornermut sulliviup akisussaaffiginissaa.

Siunnersuutip Inatsisartuni siullermeerneqarnera
Nunatsinni filmiliortarneq pillugu inatsisiliornikkut sinaakkusiinikkut nukittorsaasogassasoq

nunarpullu filmiliortartunut nunanit allaneersunut pilerinarsarnegassasoq
isumaqatigiiffiulluarpog.  Siunnersuutip  ilalernegarnerata  saniatigut  ajornartorsiutit
assigiinngitsut siullermeerinninnermi eqgartornegarput. Aningaasaqgarnikkut

allaffissornikkullu  Kingunerisinnaasai ogallinnissamut annertut pissutissagalersitsipput.
Amerlanerussuteqgartunit oqaatiginegarpoq Filmiliortarneq pillugu Inatsisartut inatsisaat
filmiliortartut nunatsinneersut kissaataannut naammassinnittuussasog aammalu aningaasat
immikkoortinnegartut instituttip aallartilluarnissaanut qulakkeerinnittuussasut.

Tusarniaanermut akissutit

Naalakkersuisut ilisimatitsissutigaat siunnersuut attuumassutilinnut tusarniutiginegarsimasoq
piffissami 17. juni - 15. juli 2024. Tusarniaanermut akissutit tunniunnegartut inatsisissatut
siunnersuummut kakkiullugit ilanngunnegarput, tamanna Inatsisartut Siulittaasogarfiata
ilusiliinissamut piumasagaataanut naapertuuppoq. Tassunga atatillugu ataatsimiititaliamit
maluginiarnegarpoq soqutigisallit tallimat siunnersuummut ogaaseqaateqarsimasut, aammalu
kukkusogarsimanera  peqqutaalluni  Eqgqumiitsuliornermik  Aningaasaateqarfik  (EA)
tusarniaanermi  atortussanik  tigusagarsimanngitsoq, taamaalillunilu  tusarniaanermut
akissummik kingusinnerpaamik ullog 5. august nassiussinissaminut akuersissummik
pissarsilluni. Taamatuttaag ataatsimiititaliamit maluginiarnegarpoq tusarniaaneq aasaanerani
ingerlannegarsimasoq.

Tusarniaaffigineqgartut siunnersuut pitsaasutut kalaallit filmiliortarnerannik siuarsaataasussatut
isigigaat ataatsimiititaliamit paasinegarpog. Maluginiarluguli EA aamma Kommuneqgarfik
Sermersooq akissutiminni allassimagaat 3.900.000 kr. Kalaallit Nunaanni Filminstituttimut
immikkoortinnegarsimasut ~ ajornartorsiutaasoq,  tassami kulturimut  tapiissutinik
ataatsimoortitsinissamut Kissaategarnikkut EA pilersinnegarnikuummat.

Sassartitsinerit

Film.gl sinnerlugu pegataasut siunnersuut pillugu isiginnittariaasertik ataatsimiititaliamut ullog
30. September sagqummiuppaat. Sassartitsinerup nalaani Film.gl’p isummersuutai pillugit
ataatsimiititaliamut sagqummiisogarpoq (ilanngussaq 1).

Nuuk International Filmfestival aamma Filmiliornermut sullivik Filmiliortarfik sinnerlugu
siunnersuut pillugu isummersuutitik ulloq 7. kiisalu 8. oktober sagqqummiuppaattaag.

Iisimatitsiffiusumik ataatsimiinnerit Naalakkersuisunullu apeqqutit

Ataatsimiititaliap siunnersuummik suliarinninneranut atatillugu Meegganut, Inuusuttunut,
Kulturegarnermut, Ilinniartitaanermut, Timersornermut Ilageegarnermullu Naalakkersuisoq
ullog 14. oktober 2024-mi ataatsimiititaliamit ataatsimeeqatiginegarpog. llisimatitsiffiusumik
ataatsimeeqatiginissamut aggeqgqusissutip aammalu ataatsimiinnermi eqgartorneqartut pillugit
apeqqutinut akissuteqaataasa assilineri isumaliutissiissummut matumunnga ilanngussaq 2-itut
aamma ilanngussaq 3-tut kakkiunnegarput.

Siunnersuutip ilusiligaanera

Naalakkersuisut allannguutissatut siunnersuutinik siunnersuummullu erseqqgissaassuteqgarlutik
saggummiussinerat ataatsimiititaliamit naammagisimaarnegarpoq. Tamatuma kinguneraa
siunnersuut ogaaseqaatillu nalinginnaasut pillugit nagqiissummik ullog 18. September 2024
nassiussisogarsimanera.

Ataatsimiititaliap siunnersuummik suliarinninnera

Filmiliortarneq pillugu inatsisissaq taperserneqarluartoq ataatsimiititaliamit
maluginiarneqarpog, kisiannili aamma maluginiarnegarluni  siunnersuummi  pissutsit
assigiinngitsut pillugit erseqqissaassuteqartogarnissaanik ujartuisogartoq. Tassunga ilaallutik
aningaasaqgarnikkut kingunerisassai, siulersuisut katiternegarnerat innersuunneqarsinnaasullu,
Eqgqumiitsuliornermut Aningaasaategarfimmiit aningaasat tapiissutissatut
immikkoortinnegartut, filminut togqorsivik filmiliornissamullu akuersissutegarnissamut
piumasaqaatit. Inatsisissatut siunnersuut sinaakkutissatut inatsisaasoq ataatsimiititaliamit
aamma maluginiarneqarpoq, taamaattumik aalajangersagassartai Naalakkersuisunit
aalajangerneqassallutik.  Filmiliortarnerup  teknikitigut ~ sukkasuumik ineriartornera
taamaattumillu  atugassarititaasut allanngoriartorneri  Naalakkersuisunit tamatumunnga
tunngavilersuutiginegarpoq. Taamaattumik nalunaarusiornikkut aaqqiissutegartogarnissaa
pisariagassaag.

Filminstitutti aamma filmkommissaer

Siunnersuummi 8 5, imm. 1, filminstitutti pisortat suliffeqarfiat namminersortut
aalajangerneqarpog. Tamanna Kalaallit Nunaanni Filminstituttimut tunngassutegassaaq,
tassani suliassarineqgassalluni nunatsinni filmiliortartut siuarsarneqarnissaat aamma
tapersersorneqarnissaat, tassunga ilanngullugit piginnaasalinnik ineriartortitsineq,
tuniniaaneq, sagqummiussinerit aammalu kalaallit filmiliaannik ineriartortitsineq. Instituttip
pilersinnegarnissaanut  aningaasaliissutit ukioq 2025-mut aningaasagarnikkut
tamakkiisumik qulakkeerinnittogarsimanngitsoq Inatsisartut  siullermeerinninnerini
uparuarnegarpodg. Taamaattumik inatsit akuerinegassappat filmiliortarnerup
siuarsarnegarnissaanut siunnersuummi siunertarinegartup naammassinngitsoornegarnissaa
ernummatiginegarpog.

Af forslagets § 5, fremgar falgende:
8 5. Kalaallit Nunaanni Filminstituttip siunertaraa:
1) siuarsassallugu filmiliortarneq, filmertarnerup kulturia aamma
nunatsinni filmertarfeqarnermi kulturi,
(Ataatsimiititaliamit ersegqgissarnegartut)

Filmertarfegarnermi kulturi Kalaallit Nunaanni piffinni ikittuinnarni filmertarfegartuni
periarfissaasoq ataatsimiititaliamit ilisimaneqarpog. Ataatsimiititaliap Naalakkersuisut
kaammattuuteqarfigai allannguutissatut siunnersuusioqqullugit, taamaalilluni
filmertarfeqarnermi kulturi allanngortinnegassalluni filmfestivalegarluni kulturimut, tassami
piffinni filmertarfegqanngitsuni festivalit ingerlannegarsinnaapput.

Filminut toggorsivik

Kalaallit filmiliaasa tammatsaalinegarnissaat, tak. 85, qulakkeernegassasoq
siullermeerinninnermi  kissaatiginegarpog, taamaalilluni ~ filminik tammatsaaliuinerup
allaffissornertaa  filminstituttimit  isumaginegassalluni. ~ Tamatumunnga  Film.gl'p
tusarniummut akissutaa ilaatigut tunngavilersuutiginegarpoq, tassunga ilanngullugu atuakkanik
atorniartarfiit pillugit inatsimmi aalajangersakkani kalaallit filmiliaannik tammatsaaliuinissaq
ilaanngitsog Nunatta Atuagaateqgarfiani kalaallit filmiliaannik piorsarsimassutsikkut kalaallit
inuiagatigiivinut ~ nalituut ~ pillugit  paasisimasat  nukissallu  pisariagartinneqartut
piginegannginneri peqqutigalugu. Tassunga tunngatillugu Naalakkersuisut tusarniaanermit
allakkiami  paasisimasallit ~ nukissallu ~ amigaataanerat  ilumuunnginnerarsimagaat
ataatsimiititaliamit maluginiarnegarpog.

Siulersuisut

Siunnersuummi §7-imi ima allassimasogarpoq:
8 7. Kalaallit Nunaanni Filminstitutti aqunneqgarpoq siulersuisunit 5-inik
ilaasortalinnit, ataatsimut tamarmik filmiliornermut tunngasunik
ilisimasagarluartunik, aamma tusagassiornermik ingerlatsinermik,
ussassaarisarnermik, suliffeqarfimmik ingerlatsinermik, aningaasagarnermik
aqutsinermillu ilisimasagarluartunik.
(Ataatsimiititaliamit erseqqgissarnegartut)

llutigisaanik ataatsimiititaliamit maluginiarnegarpoq siunnersuummi § 8, imm. 1-imi ima
allassimasoqartoq:
8 8. Naalakkersuisut inassuteqaatitaganngitsumik siulersuisuni siulittaasumik
toqgaasarput. Siulersuisuni ilaasortat sinneri imatut toggarneqartassapput:
1) llaasortaq ataaseq Film.gl -imit inassuteqaat naapertorlugu.

2) llaasortaq ataaseq Kalaallit Nunaanni Eqqumiitsuliornermut

Aningaasaategarfimmit inassuteqaat naapertorlugu.

3) llaasortaq ataaseq isiginnaartitsisartut peqgatigiiffianiit SILA-mit

inassuteqarnikkut.

4) llaasortaq ataaseq Sulisitsisunit NUSUKA-miillu ataatsimut

inassuteqgarnikkut.

Imm. 2. Inassuteqaataasut naapertorlugit siulersuisuni ilaasortanngortut

akornannit siulersuisut siulittaasup tullissaa ginertassavaat.
(Ataatsimiititaliamit erseqqissarneqgartut)

Siulersuisunut inassuteqaatigineqgarsinnaasut filmiliornermut tunngasunik
ilisimasaqgarluartuussasut, soorlu inuussutissarsiornermut eqqumiitsuliornermullu
tunngasunik, ataatsimiititaliamit paasineqarpoqg. Siullermeerinninnerup nalaani
erseqgissaatigineqarpoq kattuffegarnissaq imaluunniit suliffeqarfimmik nunat tamalaat
akornanni inuussutissarsiornikkut paasisimasalimmik pegarnissaq pingaarutegartoq,
soorlu assersuutigalugu Visit Greenland Kalaallit Nunaata attaveqgaatitigut avammut
pilerinarsarnissaanut annertuumik pikkoriffegartog. Taamatuttaaq ataatsimiititaliamit
maluginiarnegarpoq Film.gl’p tusarniaanermut akissutaani allaggasoq Visit Greenland
inassuteqaatigineqgarsinnaalluartoq, kisiannili Sulisitsisut aamma NUSUKA
pissusissamisoornerpaajussasut Naalakkersuisut tusarniaanermut allakkiaminni allassimasoq
aalajangiusimaannaraat, Visit Greenlandip toggarnegarnissani Kissaatiginikuunngimmagu.

Ataatsimiititaliamit aamma maluginiarneqarpoq siulersuisunut ilaasortat pillugit
piumasagaatit aammalu najugagavissuunissaannut piumasaqgaatit siunnersuutip
siullermeerneqarnerani  eqgartorneqgartut. Siunnersuummi 8§ 9-mi ima allassimavogq,
siulersuisunut ilaasortat Kalaallit Nunaanni najugagartuussasut.

Sassartitsisogartarneri tunngavigalugit siulersuisut ukiunut sisamanut
ilaasortaatinnegarlutik inissinneqarnera tak. 8 11, ataatsimiititaliami eqgartornegarpog.
Ataatsimiititaliamit ima paasineqarpog siulersuisuni ilaasortat filminik suliagartartussat
eqgarsaatigalugit ukiuni  marlunni ilaasortaasarneq pissusissamisoornerpaajussasoq,
taakkuami ilaasortaanerminni  filminut  tapiissutissanik  ginnutegarsinnaassanngillat
inuussutigalugillu.  llaasortat  filmiliornermik  suliagartartut ilaasortaajunnaaraangamik
aningaasanik tapiissutinik ginnutegarnissaminnut periarfissagissaarnerussapput. Tamanna ima
isumagassaaq inuit filmiliortartut filmiliortartuunertik inuussutigisinnaalissavaat Kalaallillu
Nunaanni filminik siuarsaagataasinnaalissallutik.

Ataatsimiititaliap isumagatigiittup Naalakkersuisut kaammattuuteqarfigai siunnersuutip

matumani pinegartup pingajussaaneernegarnissaanut allannguutissatut
siunnersuutegaqqullugit, taamaalilluni siulersuisut ilaasortaatinnegartarnerat ukiunut
5

UKA2024/imm. 25
J.nr.: 01.39.01.03-00276
J.nr.: 01.25.01/24UKA-LABU-0025



17.11.24 UKA2024/Imm. 25

marlunnut appartinnegarsinnaalissalluni.

Ataatsimiititaliamit ima paasinegarpoq siulersuisuni ilaasortat minnerpaamik ukiuni tallimani
Kalaallit Nunaanni najugagareersimasuussasut, Naalakkersuisunullu kaammattuutigalugu
allannguutissatut  siunnersuusiussatut taamaalilluni siulersuisunut najugagartuunissamut
piumasagaat minnerpaamik ukiunut tallimanut aalajangiunnegassasog.

Kalaallinut ilinniagagarneq assigisaaluunniit peqqutaalluni nunatta avataniittariagarsimasunut
ukiuni tallimani najugagarsimasussaatitaanermut piumasagaat atuutsinnegannginnissaa
ataatsimiititaliamit pingaartinnegarpog.

Aningaasat tapiissutit utertitsisarnerlu

Siunnersuummi §  18-imi  allassimavog, aningaasaliissutit ~ Kalaallit ~ Nunaanni
Filminstituttimeersut anguniakkanut eqqortunut atornegarpata anguniakkanut immikkut ittunut
aningaasatigut tapiissutit qulakkeernegassasut. Tassunga ilanngullugit filmit aliikkutassiat,
filmit naatsuliat aamma piviusulersaarutit imaluunniit tapiissutit allat, soorlu ussassaarinermut
sagqummersitsinermullu.

Siunnersuut akuerinegassappat Eqqumiitsuliornermut Aningaasaategarfiup tapiissutitut
aningaasaataanit 3,9 mio. koruunit filminstituttip nammineq tapiissutitut
aningaasaataanut nuunnegartussanngorlugit malitsegarnissaa Inatsisartuni
siullermeerinninnerup nalaani naammaginanngitsutut ogaatigineqgarpog. Taakkua 3,9 mio. kr.
allamiit nassaarinegaqqullugit ilaatigut kissaategartogarpog.

Ataatsimiititaliaq tassunga isumagataavoq Naalakkersuisullu kaammattuuteqarfigalugit
allannguutissatut ~ siunnersuuteqassasut,  taamaalilluni  taakkua  3,9. mio.  kr.
Egqumiitsuliornermik Aningaasaategarfimmiit filminstituttimut aningaasanut tapiissutissanut
nuunnegassanngillat aningaasallu allamiit nassaarinegassasut.

Utertitsisarneq  siullermeerinninnermi  tigulluarnegarpoq.  Tassunga  tunngatillugu
utertitsisarneq kalaallit filmiliaannut aamma atuutissasoq kissaatiginegarpog.

Filminut toggorsivik

Siullermeerinninnermi Kissaatiginegartoq tassaavoq kalaallit filmiliaannik
tammatsaaliuineq, tak. 85, qulakkeerneqartariagartoq, taamaalilluni allaffissorneq
filminstituttimit suliarinegartussanngorluni. Tamanna ilaatigut ima tunngavilersornegarpoq
atuakkanik atorniartarfiit pillugit inatsimmi aalajangersakkani kalaallit filmiliaannik
tammatsaaliuinissaq ilaanngitsoq Nunatta Atuagaateqarfiani kalaallit filmiliaannik
piorsarsimassutsikkut kalaallit inuiagatigiivinut nalegartut pillugit paasisimasat nukissallu
pisariagartinnegartut piginegannginneri peqqutigalugu.

Kalaallit Nunaanni filmiliornissamut ginnutegaatit nalunaarsuinerlu

Siunnersuummi § 30-mi ima allassimasogarpoq, kikkut tamarmik aningaasarsiutigalugu
filmiliornissaminnut ginnuteqgartassasut. Tamanna kikkunnut tamanut atuutissaaq,
tassunga ilanngullugit kalaallit filmiliaat, tamannali tusagassiorluni suliagarnernut
atasuni atuutinngilag. § 30, imm. 2 ataani ima allassimasogarpoq, Kalaallit Nunaanni
filmiliorumalluni ginnutegaateqartarneq pillugu, matumani ilanngullugu immikkut
pisoqgartillugu  akuersissutit  pillugit piumasagaatinik  saneqqutsisinnaanermut
Naalakkersuisut  ersarinnerusunik  malittarisassiussasut. ~ Kalaallit ~ filmiliaat
aalajangersakkami ilaasariaganngikkaluartut siullermeerinninnermi uparuarnegarpod,
ginnuteqaatit suliarinegarnerini allaffissornerup annikinnerulernissaanut tamassuma
iluaqutaasinnaanera peqqutigalugu.

Taamaattumik ataatsimiititaliaq Naalakkersuisunut kaammattuuteqarpoq allannguutissatut
siunnersuummik  saqggqummeeqqullugit, taamaalilluni  kalaallit  filmiliortartut
ginnutegaqggaarnissamut nalunaarsuinissamullu piumasagaammut
ilaatinneqartariagarnatik.

Siunnersuutip aningaasatigut kingunerisassai
Siunnersuutip piviusunngortinnegarnerani aningaasatigut Kkingunerisinnaasai siunnersuutip
ogaaseqaataani nalinginnaasuni allaggapput.

Siunnersuut 2025-mut aningaasalersornegarnissaanut periarfissanik misissuisogassasoq
ataatsimiititaliap paasivaa.

Tassunga atatillugu siulersuisunik aatsaat 1. april 2025 aallarnerfigalugu pilersitsogarnissaa
naatsorsuutigineqgartoq ataatsimiititaliamit maluginiarneqgarpoq, tamannalu ima isumagarluni
2025-mi akissarsiassanut aningaasartuutissanullu allanut aningaasartuutissat 162.500 kr.-nik
annikinnerussasut.

llutigisaanik Naalakkersuisup naatsorsuutigaa Instituttip aqutsisussaa sulisussallu allat aatsaat
2025-mi ukiakkut atorfinitsinnegarsinnaassasut. 2025-mi sulisunut aningaasartuutissat
675.000 kr.-usussatut naatsorsorneqgarput, taamatullu ukiumoortumik 2.100.000 mio. kr.-
usussatut naatsorsornegarlutik. Instituttimut 2025-mi aningaasartuutissat allat 600.000 kr.-
usussatut naatsorsornegassasut naatsorsuutiginegarpoqg, taamatullu ukiumoortumik 1.700.000
mio. kr.-usussatut naatsorsorneqarlutik.

Taamaattumik  2025-mut  1.438.500 mio. kr.-inik aningaasalersorneqgarnissaanut
periarfissanik ujartuisoqassasoq ataatsimiititaliamit maluginiarnegarpoqg.

Ataatsimiititaliap maluginiarpaa instituttimut 2026-mi tapiissutitut aningaasaliissutit 3.900.000
mio. kr.-usut Eqqumiitsuliornermut Aningaasaateqgarfimmit (EA) nuunnegartussaasut.

Eqqumiitsuliornermik ingerlatsinermut Naalakkersuisut tapiissutitut aningaasaliissutai EA-mit
allaffissornikkut aqunneqartarput, taakkua ginnutegartut malillugit agguarneqartarlutik,
aammalu eqgqumiitsuliornermik suliagartartunut tamanut Eqqumiitsuliornermik ingerlatsineq
pillugu Inatsisartut inatsisaanni ilaasunut attuumassutegarluni. Aningaasaliissutinik
nuussinissaqg Egqqumiitsuliornermik  Aningaasaateqarfiup, Kommuneqarfik Sermersuup
tusarniaanermut akissutaanni aammalu siunnersuutip Inatsisartuni siullermeernegarnerani
ajornartorsiutaasussatut uparuarnegarpog.

Tamatuma saniatigut ataatsimiititaliap maluginiarpaa Filmiliortarfiup Naalakkersuisunit
aamma Kommuneqarfik Sermersuumit tapiissutitut aningaasaliissutit pissarsiarisartagai
800.000 kr.-usut ingerlaannassappata aatsaat allanik aningaasaleeqataasoqartassappat
pissarsiarinegartassapput. Piumasagaataasoq taanna naammassinegarsinnaanngippat
Nunatta Karsianiit Filmiliortarfimmut aningaasaliissutit gaffannegartariagassapput.

Ataatsimiititaliap inassuteqaatai
e Kaammattuutit qulaani allaggasut pillugit Naalakkersuisut allannguutissanik
sagqummiussereerpata ataatsimiititaliap isumagqatigiittup Inuit Atagatigiit, Siumut
aamma Naleraq siunnersuut ilusimisut iluseqartillugu akuerisassanngortippaat.

e Inatsisartut  suliarinninnerat  tunngavigalugu Inatsisartut inaarutaasumik
pingajussaaneerinnillutik suliarinninnissaat sioqqullugu Kulturegarnermut,
llinniartitaanermut,  llisimatusarnermut  llageegarnermullu  Ataatsimiititaliamut

suliarinegaqgittussanngorlugu inatsisissatut  siunnersuut ingerlateqginneqgassasoq
ataatsimiititaliamit inassutiginegarpog.

Taama oqgaaseqarluni isumaliutissiissummilu allassimasunut paasinnilluni ataatsimiititaliap
siunnersuut aappassaaniigassanngortippaa.

Najaaraq Mgller

Siulittaasoq
Mette Arge-Hammmeken Dines Mikaelsen
Siulittaasup tullia
Peter Olsen Edvard Nielsen Aronsen

